
Ա Ս- ՂԱՐԻԲՅԱՆ 
(Ծննդյան 80-ամյակի ւսււթիվ) 

ՀՍՍՀ ԳԱ թղթակից անդամ Ա. Ա. ԱԲՐԱՀԱՄՅԱՆ 

Լրացավ նշանավոր հայագետ Ա. Ս. Ղարիբյանի ծննդյան 80 տարին։ 

Երկու տարի է արդեն, ինչ ավյունով լի գիտնականը հրաժեշտ է տվել կյան-

քինг Բայց նա նշանակալից հետք է թողել այն բնագավառներում, որտեղ 

գործադրել է իր ընդունակություն-

ներն ու գիտական պաշարը։ 

Արարատ Ղարիբյանը Երևա-

նի պետական համալսարանի ա-

ռաջին սաներից էր, մեկը այն 

երջանիկ մարդկանցից, որոնք 

բախտ ունեցան ունկնդրելու ժա-

մանակի հ ա յա գի տ ութ յան փառքը 

ներկայացնող մեծ գիտնական-

ներին՝ Մ. Աբեղյանին, Հ. Աճաո-

յանին, Հ. Մ ան ան դյան ին , Ա. Տեր-

տեր յանին, 91. Ղ՚ափանցյանին և 

այլոց, Համալսարանի ասպիրան-

տուրայում ուսումնառությունը 

շարունակել է Հ. Աճաոյանի գիտական ղեկավարությամբ (1928 —1931 թթ.)։ 

Այդ շրջանում Ա. Ղ"՛բիբյանը գործուղվել է Լենինգրադ՝ ունկնդրելու սովետա-

կան հռչակավոր գիտնական ա կագ. Ն. Յա՛ Մ առի դասաիւոսություններր և 

մոտիկից ծանոթանալու նրա գիտական աշխատանքին։ Հետագայում այս եր-

կու ականավոր գիտնականների ազդեցությունը յուրօրինակ կերպով է ար-

տահայտվել Ա. Ղարիբյանի գիտական գործունեության մեջ: 

Ստանալով հիմնավոր պատրաստություն՝ Ա. Ղարիբյանն աշխատան-

քային բեղմնավոր գործունեություն է ծավալում։ 19.29 —19^-8 թթ՛ դասախո-֊ 

սել է Երևանի պետական համա/սարանում։ 1934 թ. կապվել է Երևանի հայ-

կական մանկավարժական (հետագայում՝ Խ. Աբովյանի անվան) ինստիտու-

տի հետ՝ այնտեղ դասավանդելով մինչև իր կյանքի վերջը։ Որպես դասախոս 

գոլգահեոաբար աշխ ատ ել է նաև Թբիլիսիի մանկավարժական ինստիտուտի 

հայկական բաժնում, 9աքվի Վ. /'. Լենինի անվան մանկավարժական ինստի-

տուտի հեռակա բաժնում, Երևանի ռուսական մանկավարժական, կեն ին ա կա -

նի Մ. Ъ ալբան դյան II անվան մանկավարժական, Երևանի հեռակա մանկա-

վարժական ինստիտուտներում։ Դւս սա խոսել է հայ բարբառագիտությունդ 

հայոց լեզվի պատմություն, հայոց լեզվի դասավանդման մեթոդիկա, հայե-

րենի և ռուսերենի զուգադրական քերականություն և այլև։ Նրա հազարավոր-

ուսանողներ այժմ աշխատում են ժողովրդական կրթության, մշակույթի, գի-

տության և այլ բնագավառներում։ Ղեկավարել է բազմաթիվ ասպիրանտ-

2 Ա. Ա. Աբրահամյան 

ների, որոնք и/աշտ и/ան ել են թեկնածուական, ոմանք էլ՝ դոկտորական դի-

սերտացիաներ ։ 

Իր շուրջ կեսդարյա գործուն եության ընթացքում Ա. Ղարիբյանը վարել 

Է մի շարք ս/աշտոններ։ 1934 թ. կազմակերպել և 26 տարի անընդմեջ (մինչև 

.1960 թ.) ղեկավարել Է Երևանի հայկական մանկավարժական ինստիտուտի 

հայոց լեզվի ամբիոնը։ Եղել Է ՀՍՍՀ ԳԱ լեզվի (հետագայում՝ Հ. Աճաոյանի 

անվան) ինստիտուտի առաջին դիրեկտորը։ Այս պաշտ ոն ում աշիւատ ել Է 

1944—1950 և ապա 1956 — 1962 թթ.: Ղեկավարել Է ՀՍՍՀ ԴԱ գրադարանա֊ 

էին խորհուրդը և հիմնակազմ գրսւդսւրանը։ 1958—1961 թ թ ՛ , ապա 1964 — 

1977 թթ՝ աշխատել Է ՀՍՍՀ ԴԱ հասարակական գիտությունների բաժան-

մունքի ս,կագեմ իկոս-քարտուղարի տեղակալ։ 1955 —1967 թթ. գլի՚ավորել Է 

ՀՍՍՀ ԳԱ լեզվի, գրականության և արվեստի ինստիտուտների դիտական 

աստիճաններ շնորհող միացյալ գիտական •խորհուրդը և այլն։ 

Ա• Ղս'րՒ թ յս'նը գիտական ասպարեզ իջավ որպես հայոց լեզվի պատ մ ա -

բան։ Նրա առաջին աշխ ա :ո անքն երր վերաբերում են հենց այս բնագավառին։ 

Բարձրագույն դսլրոցների ուսանողության համար կազմել Է հայոց լեզվի 

յզատմոլթյան դասընթացի ա ռաջա դրանքն եր, ապա փոոձել Է ոլրվագծել հա-

յոց լեզվի պատմությունը առանձին գրքով՝ ((Հսւյոց լեզվի պատմության նե-

խածություն» վերնագրով (1935 թ.), որը վերամշակելով ու ընդլայնելով եր-

կու տարի անց հրատարակել Է «Հայոց լեզվի պատմության ուսումնասի-

րության ներածություն)) անվանումով: Սա Էլ եղավ նրա ամ ենածավալուն 

գործը հայոց ւեզվի պատմությունից, որն արտացոլում Է ոչ միայն հեղինակի 

գիտական ն ախա սիրոլթ յունն երր, այլև նրա վաղ շրջանի լեզվաբանական 

հայացքները։ ՚ 

Գրքում Ա. Ղարիբյանի որդեգրած կամ սւռաջ քաշած դրույթն երի հիմնա-

կան մասը վաղուց արդեն հնացած Է և չի ընդունվում ժամանակակից լեզվա-

բանության մեջ։ Սակայն հեղինակը կամեցել Է ստեղծեք փոքրիշատե ամբող-

ջական դասընթաց՝ համ ա ռոտա կի .ն երկ ադա ցն ե լո վ հայոց լեզվի անցած ուղին՝ 

սկսած նախնական ժամանակներից մինչև դարիս երեսնական թվականները: 

Եթե վերանանք այն դրույթներից, որոնք արդյունք Էին Ն. Յա. Մառի լեզվի 

նոր ուսմունքի անվերապահ ընդունման ու կիրառման, և ձգտենք արժեքա-

վորել այս աշխատությունը, ապա պիտի կանգ առնենք նրա փաստական հենքը 

կազմ ող նյութերի վրա, որոնք վերաբերում են գրաբարի, միջին հայերենի, 

բարբառների և աշխարհաբար գրական հայերենի կառուցվածքային իրողու-

թյուններին և պատմական հաջորդականությամբ զգալի պատկերս/ցում են 

֊տաքիս հայոց լեզվի անցած ոլղոլ մասին։ Ուսումնասիրության մեջ ոլշազոավ 

են հայերենի տարբեր դրսևորումների տիպաբանական բնութագրումները։ 

Այս բնագավառին վերաբերող սկզբնական շրջանի աշխատություններից 

Է «Հայերենի հոգնակի նշանակող մասնիկները և նրանց լեզվաբանական ար-

ժեքը)) ուս ումն ա иիրոլ թյունըորի համար 1937 թ. ( առաջինը Հայաստանում) 

յյտացավ բանասիրական գիտությունն երի թեկնածուի գիտական աստիճան։ 

• Աշխատությունը պարունակում Է շատ արժեքավոր նյութ։ Հայոց լեզվի պատ-

մական տարբեր շրջանների գրաբարի, միջին հայերենի, ւսշխ արհաբարի, 

1 —ՍՍՀ կուլտուրայի պատմության ինստիտուտի (էԱշխատություններ0, Երևան, 1933, 

Ա. Ս. Ղարքէբ (ան 

ինչպ/ես նաև բազմաթիվ բարբառն հրի հետազոտումով վեր են հանված ու 

ցուցադրված հոգնակի նշանս/կող մի քանի տասնյակ մասնիկներ՝ իրենց 

իմաստային նրբություններով ու բա զմ ա ղան ութ յամ բ։ Ուսումնասիրողը չի 

սահմանափակվել մասնիկների սոսկ հոգնակիության դերի նշումով։ Նրան 

հետաքրքրել է նաև դրանց ձևաիմաստային պատմական զարգացման ըն-

թացքը և հատկապես բառափոիւական ու բառակազմական ա րժեփ ո խ ումն եր ը 

ամբողջ հայերենի մեջ։ Աշխատության հիմնական եզրակացությունը բխում 

է հայոց լևզվի առաջացման վերաբերյալ հեղինակի՝ ժամանակին ունեցած 

՛հայացքներիցг Հայերենի ՛հոգնակիության ձևույթն երի բազմազանությունը 

այստեղ դիտվում է որպես արդյունք հայոց լեզվի մեջ բազմաթիվ ցեղային: 

լեզուների համակենտրոնացմանг 

Հայոց լեզվի պատմության, ինչպես նաև ս/ատմական քերականության 

հարցերը գիտնականի տեսադաշտում են մնում նրա գիտական գործունեու-

թյան գրեթե ողջ ընթացքում։ Հետագայում նա հրատարակել է ա/и բնագա-

վառին վերաբերող մի շարք աշխատություններ։ 

Հիսնական թվականներից Ա. Ղարիբյանը վերանայում է իր հայացքները 

հայոց լեզվի պատմության տեսական հարցերում և ավելի մոտ է կանգնում 

ավանդական լեզվաբանությանը։ Ա. Ղարիբյանը հաճախ անդրադարձել է 

նաև գրական լեզվի զարգացման ու. մշակման գործում խոշոր դեր կատարած 

որոշ այնպիսի առաջավոր գործիչների ժառանգությանը, որոնք մեծ հետք են 

թողել մեր լեզվի պատմության մեջ։ Որպես օրինակ հիշենք հետևյալն երր՛ 

«Մ. Ն ալբան դյան ի լեզվաբանական և լեզվամշակման հայացքները))-, (ГԽա-

չատուր Աբովյանի տեղը հայ գրական լեզվի պատմության մեջտՀ և այլն։ 

Գիտահետազոտական աշխատանքների ասպարեզում աո\ավել նշան ա -

կալից է Ա. Ղարիբյանի վաստակը հայ բարբառագիտության մեջ։ Վերջինս 

որպես հայերենագիտության մի ուրույն ճյուղ հարստացրեց ու դա и ա կան 

մշակման հասցրեց Հ. Աճաոյանը՝ միաժամանակ այս ուղղությամբ բացելով 

հետազոտման լայն հեռանկարներ։ Ղրա բնորոշ ապացույցը նրա մի շարը 

աշակերտների ՀԱ. Ղարիբյան, է. Աղա յան, Դ. Ջահուկյան և ուրիշներ) անու-

րանալի աշխատանքն է տվյալ բնագավառում։ Ա- աՂրիբյանի բարբառագի-

տական գործունեությունը մի նոր փուլ կարելի է համարել այս դիտսւճյուղի-

մեջՒ Նրա աշխատանքն ընթացել է մի կողմից գիտական մշակման չենթարկ-

ված բարբառային նյութի (առանձին բարբառների ու իւոսվածքն երի) նկա-

րագրման, մյուս կողմից տեսական հարցերի քննարկման ճանապարհով: 

Առանձնապես պետք է ընդգծել նրա աշխատանքը մեր բարբառներէ, դասա-

կարգման գործում, ինչպես նաև շուրջ մեկուկես տասնյակ այնպիսի բար-

բառների ուսումնասիրությունը, որոնք մինչ այդ չէին նկարագրվել ու գի-

տության սեփականությունը դարձվել: 

Հիշենք հեղինակի՝ այս բնագավառին վերաբերող մի քանի ուշագրավ 

աշխատությունները։ Աոաջին կարևոր ուսումնասիրությունը՝ «Հայերեն բար-

բառների մի նոր ճյուղл խորագրով, հրատարակվեց 1939 թ Դ ա մի արժե֊ 

2 «Սովետական գրականություն և արվեստ», Երևան, 1954, «V 12։ 

3 Երևանի /и. Աբովյանի անվան Հայկական մանկավարժական ինստիտուտի «Գիտական 

աշխատությունների ժողովածոս», 1957, հատ. 6։ » 

4 Երևանի պետական Համալսարանի <гԳիտական աշխատություններս, Հատ. 11։ Այլն?՜ 

առանձին։ . 

քավոր նորություն էր հայ բարբառագիտության մեջ։ Այստեղ էականը հայ 

բարբառների մի նոր ճյուղի («ս») գոյության գիտական հիմնավորումն ու 

ցուցադրումն էր՝ համապատասխան մի շարք բարբառների նկարագրումով 

ու փաստական նյութի ամրագրումով։ Այս աշխատանքի համար Ա. Ղարիբ-

յանին շնորհվեց բանասիրական գիտությունների դոկտորի գիտական աս֊ 

տիճան (դարձյալ առաջինը Հայաստանում )։ 

ելնելով իր դիտարկած փաստական նյութից, հետազոտող գիտնականը 

վերանայում, խորացնում է հայերենի բարբառների ձևաբանական դասա-

կարգումը՝ առանձին տեղ հատկացնելով իր իսկ հայտնաբերած «и» ճյուղինւ 

Մինչ այդ հա (երեն բարբառների դասակարգման գիտական վերջին խոսքը 

պատկանում էր Հ. Աճաոյանին, որ լ, դեռ 1309 թ- հանդես եկավ ֆրանսերեն 

գրված մի աշխատությամբ՝ նվիրվա-ծ մեր բարբառների դասակարգմանը։ 

Դա հետագայում ընդլայնվեց, երկու տարի անց հրատարակվեց հայերեն։ 

. Հեղինակն առաջարկում էր բարբառների ձևաբանական դասակարգում բայի 

սահմանական եղանակի ներկա (ինչպես և անցյալ անկատարյ ժամանակի 

ւկազմության առանձնահատկությունն երի հիմունքով'5ք Ըստ այդ մ նա հայե-

րենի բարբառները բաժանել է երեք ճյուղի՝ «ու՛մ)) (7 բ ա ր բ ա ռ « կ ը ) ) (21 

բարբառ), «ել» (3 բարբառ)։ «Ել» ճյուղի մեջ նկարագրել է իր իսկ վկա յո ւ ֊ 

թւամբ մինչ այդ բոլորովին չնկարագրված Մարաղսւյի, Խոյի և Արթվխնի 

բարբառները՝ Խոյի բարբառի հետ իրրև նրա ենթաբարբառ նշելով նա և Ուր-

միայի բարբառը, ավելի ուշ Հ. Աճաոյանն այս ճյուղի մեջ ընդգրկում է նաև 

.Մեղրոլ և Հավարիկի բարբառները («Հայոց լեզվի պատմություն», 2-րդ մաս, 

էջ 356—360)։ րերված բարբառային նմուշներից Էլ երևում Է, որ դրանք, 

որոշ ընդհանուր գծերով հանդերձ, ունեն Էական տարբերություններ։ Այստեղ 

երևում Է նաև «ս» ճյուղը, որի վյ*ա հետագայում ուշադրություն Է բևեռում 

Ա. Ղ,արիբյանը։ Իր վերոհիշյալ աշխատության մեջ Նա նախ ճշտում Է «ելօ 

ճյուղի անվանումը պատճառաբանելով, որ բայի и ահ մ ան ա կ՛ան եղանակի 

ներկ ա (ու անցյալ անկատար) ժամանակի կազմ ութ յան մեջ անկատար դեր-

;բայի ղերում հանդես Է գալիս անորոշ դերբայը, իսկ սա ունի նաև ալ մասնիկ 

(կրԷլ> կառթաի ներկա ժամանակ՝ կ ր ե լ է մ , կ ա ւ ւ թ ս ւ լ է մ ) , ուստի դերբայի 

համար ընդհանուրը լ-Ь է, որով և ւզիտի անվանվի համապատասխան ճյուղը: 

Այդ ճյուղից առանձնացնում է Արթվինի բարբառը և որպես իր կողմից նոր 

առաջարկվող ճյուղի հատկանիշներն ունեցող բարբառ, ընդարձակում է նրա 

նկարագրությունը ու միացնում գիտության համար նորահայտ հինգ բար-

բառներին, Դրանք են՝ Մեղր ու, Հսւդրոլթի, Ուրմիայի, Շատախի, Կարճևանի 

բարբառները։ Նա ելնում է վերը նշված ձևաբանական սկզբունքից՝ ճյուղի 

անվանման համար հիմք ընդունելով ներկա ժամանակի կազմության մեջ 

Հանդես եկող անկատար դերբայի մասնիկի վերջին ընդհանուր Հնչյունը՝՝ 

ս-ն՝ նկատելով, որ այդ դերբայը համապատասխան բարբառների մեչ ներ-

5 Ավելի աոայ (1886 р.) Ա. Այտընյանը կատարել էր աշխարհագրական դասակարգում։ 

Իսկ Ք. Պատկանյանր, աշխարհագրական հիմունքով մեր բարբառները բաժանելով արևելյան 

և արևմտյան խմբերի, միաժամանակ նշել էր նաև նրանց ձևաբանական տարբերակիչ որոշ 

հատկանիշներ՝ առաջին խմբի համար ներգոյական հոլովի և բայի սահմանական եղանակի 

ներկա п ՛. անցյալ անկատար ժամանակաձևերի ֊ ո ւ մ մասնիկը, երկրորդ խմբի համար՝ - Ц р 

(կու . 1|ի, կ) բայական մասնիկները (ներկա և անցյալ անկատարի ձևերում)։ Տե՛ս նրա 

^«Исследование о диалектах армянского языка» աշխատությունը, СПб, 1869, Լ 17» 

կայսւնում է իր ձևավորման ընթացքով։ Ավելի լրիվ ու սկզբնականին մոտ 

ձևր Արթվինի բարբառում է՝ մ ն ա լ ի ս , ապա դալիս են մյուս ձևերը հետևյալ 

տեսքով՝ մ նա յ ի ս I Շ ա ղ ա խ Щ մ ն ա յ , մ ն ա յ ս (Կարձևան), մ ն ա ս (Մեղրի, Լադ֊ 

բութ, Ուրմիսւ )։ Այնուհետև ձդտում է ցույց տալ այդ սահմանվող ճյուղի 

բարբառների կառուցվածքային այլ րնղհանոլր հատկանիշներ։ Դրան հետևում 

են բարբառն I,րի նկարագրությունները համապատասխան նմուշներով ու 

բառացան կերով։ Այսպիսով հայ բարբառագիտությունը զգալիորեն առաջ 

տարվեց։ Երեք ճյուղերը համալրվեցին չորրորդով, իսկ մինչ այդ նկարագըր-

ված և գիտության համար կորստից փրկված բարբառների վրա ավելացան 

ևս հինգը։ 

Բարբառային ճյուղերի որոնման աշխատանքը սրանով չսպառվեց։ 

Ա. Ղարիբյանը այս ուղղությամբ շարունակեց իր հետազոտությունները։ 

Արդյունքը եղավ այն, որ նա հետագայում գիտության համար սահմանեց ու 

ցուցադրեց «կա» և «հա» ճյուղերը։ Այս դեպքում էլ նա կատարեց որոշ բառ֊ 

բառների ճյուղային պ ա տ կան ե լ ո ւթ յ՚սն վերանայումներ, ինչպես նաև բար֊ 

բաոների նոր ն կար ա գրութ ւունն եր։ 

1940 թ. հրատարակված «Ժողովրդական լեզվի մի հնագոլյն վկայության 

մասին»6 աշքսատոլթյսւն մեջ գիտնականը, հենվելով Անանուն Մեկնիչի մի 

վկայության վրա, քննում է պատմական բարբառագիտության հարցեր։ Այս-

տեղ նրան հետաքրքրել են բարբառների հնչյունական յուրահատկություն-

ների պատմական դրսևորումները։ Նկատի ունենալով Անանունի վկայած 

բ ա զ ո ւ կ , պ ա զ ո ւ կ , ւիազուկ հնչումները իր ժամանակներում (մոտավորապես 

VIII դար)՝ Ա. ՂԱւրիբյանը ձգտում է ցույց տալ, թե մեր ժամանակներում 

հայտնի հայերեն ո ր բարբառները կարող էին լինել դրանք։ 

IԲարբառագետի մտահղացումների մեջ գնալով ավելի ու ավելի հասու-

նանում է հայ բարբառների հնչյունական դասակարգման հարցը։ Եվ ահա 

1941 թ. հանդես է գալիս ղրան նվիրված նրա «Հայերեն բարբառների դասա-

կարգման խնդիրը» աշխատությունըԱյստեղ հիմնավորելով ձևաբանական 

դասակարգման ճշգրտությանն ու գիտականությունը՝ հեղինակը միաժամա-

նակ առաջարկում է բարբառների հնչյունական դասակարգում։ Նա նշում է, 

որ կան շատ բարբառներ, որոնք, ձևաբանորեն ընդհանուր լինելով և ներառ-

վելով մեկ ճյուղի մեջ, միևնույն ժամանակ տվյալ ճյուղի բարբառներից 

տարբերվում են հնչյունաբանորեն և ավելի մոտ են կանգնած ոչ նույն ճյուղի 

մեք մտնող ուրիշ բարբառների։ Այս հանգամանքն էլ ստիս/ում է կատարել 

նաև հնչյունական դասակարգում, որի համար նա հիմք է ընդունում բառա֊ 

սկզբի պայթական և պայթաշփական բաղաձայնների համակարգային գոյու-

թյունը մեր բարբառներում։ Կայուն և հիմնական համարելով գրաբարի եռաս-

տիճան համակարգը ( բ ֊ պ ՚ ֊ փ , դ ֊ տ ֊ թ , ձ-ծ-ց, ջ-ճ-չ, գ ֊ կ ֊ ք ) ՝ Ա. Ղարիբյանը 

բարբառներում դրա հանդեպ հանդես եկող փոփոխությունները գիտում է 

որպես տեղաշարժեր և տեղաշարժ֊տեղափ ոխություն։ Վերջիններիս պատ-

կերով է՛լ դասդասում է բարբառները հետևյալ կարգով. I բաղաձայնական 

համակարգի առաջին տեղաշարժի ենթարկված (երկաստիճան ձայնազուրկ) 

6 հւՍՀՄ գիտությունների ակադեմիայի հայկական ֆիլիա,ի егՏեղեկագիրս, 1940 թ., 

Л! 4—5։ 
7 Երևանի պետական Համալսարանի <гԳիտական աշխատություններ», 1941 թ., Հատ. 19: 



6 
Ա. Ա. Աբրահամյան 

բարբառներ (Աստրախանի, Շամախոլ, Դ.արւսբաղի, Հադրո ւթի, Շաղախի, 

Մարաղայի, Ուրմիայի, Խոյի, Վանի, Մոկսի)։ Այս խմբի մեջ կան րոտ ձևա-

բանական դասակարգման բոլոր չորս ճյուղերի ներկայացուցիչներ: II բա-

ղաձայնական համակարգի երկրորդ տեղաշարժով բարբառներ, որոնց մեջ՛ 

մտնում են՝ ա. երկաստիճան խլա զուրկ համակարգով (Պո լսի, ԵվդոկիայիՒ 

Ղրիմի, Տրաս/իզոնի), բ. եռաստիճան խլազուրկ (Համշենի, Սուրիայի, Ակնա, 

Արաբկիրի, Հաճրնի, Շապին-Գարահիսարի, Խար բերդ֊Ե րղն կա յի, Սոլչավա-

յ ի ) , գ. քառաստիճան (Կսւրնո, Մշո, Երևանի և Նոր Ջուղայի) բարբառներըէ 

Ինչպես տեսնում ենք, այստեղ բոլորն Էլ «կը» ճյուղից են, միայն վերջին եր-

կուսը՝ «ում» ճյուղից։ III բաղաձայնական համակարգի տ եղաշա րժ-տ եղա -

փոխ ութ յուն կրած բարբառներ, որոնց մեջ մտնում են՝ ա. երկաստիճան 

խլսւզուրկ համ ակարդ ունեցող բարբառներ (Տ իգրանակերտ ի, Մալ աթիայի, 

Ռոգոսթոյի, նիկոմեգիայի), բ. միջին հայերենին համա պատասխան . համա-

կարգով ենթաբարբառներ ու խոսվածքներ (Մարաշի, Զեյթունի)։ Բոլորն Էլ 

«կը» ճյուղից են (իհարկե, ըստ մինչ այդ եղած դասակարգման)։ IV անտե-

ղաշարժ (գրաբարի եռաստիճան համակարգն ունեցող) խումբ (Թբիլիսիի, 

Մե ղրոլ, Կարձևան ի և Արթվինի բարբառներ)։ Սրանցից Էլ միայն Р՝բիլի սիի 

բարբառը «ում» ճյուղի Է, իսկ մյուսները՝ <էи»։ 

Հեղինակը թեև տեղաշարժերի ու տ եղաշարժ֊տ ե ղա փ ոխ ութ յան երևույթ-

ները դիտում Է գրաբարյան համակարգի ելակետից, սակայն, վերջում եզրա-

կացնում Է, թե հիշյալ համակարգերով բարբառները եղել են ոչ թե գրաբարի 

գրական լեզու դաոնալուց հետո, այլ՝ առաջ՞։ 

1941 թ. լույս տեսավ «Համառոտություն հայ բարբառագիտության» ծա-

վալուն գիրքը, որին հաջորդեց նրա հիման վրա կազմված «Հայ բարբառա-

գիտությունը» (1947 թ՛)՝ հարմարեցված իբրև ձեռնարկ բարձրագույն դըպ-

րոցն երի ուսանողության համար։ Ինչպես հեղինակի, նույնպես և որոշ առու-

մով նախորդ ուսումնասիրողների՝ այս բնագավառում կատարած աշխա-

տանքների յուրատեսակ ամփոփումն Էր 1953 թ. լույս տեսած «Հայ բարբա-

ռագիտություն» մեծածավալ աշխատությունը, որն աչքի Է ընկնում թե՚ հա-

րուստ նյութով և թե՛ նրա տեսական մշակմամբ։ Այստեղ առանձնապես գնա-

հատելի են բարբառների դասակարգման հետ կապված նորությունները։ 

՛՜բքի ներածական մասում Ա• Ղարիբյանը վերանայում Է իր որ դե գրած՛ 

տ եսակետներր հայոց լեզվի կազմավորման, բնույթի, բարբառների առա-

ջացման և այլ հարցերի վերաբերյալ։ Ընդունում Է, որ հայերենը հնդեվրո-

պական լեզու Է, ազդակից այդ ընտանիքի մյուս լեզուներին, չի առաջացել 

խաչավորումով, նրա կառուցվածքը ստադիալ անցման արդյունք չէ, նրա 

բարբառները երբեմնի համադրված ու խաչավորված անկախ լեզուների վե-

րապրուկները չեն, այլ գոյացել են նույն հայերենի լեզվական նյութի ձևա-

փոխություններով և այլն։ Ընդգծում է, որ իր ուսումնասիրություններում 

մինչ այդ խզում է եղել փաստական նյութի և նրան վերաբերող տեսական 

ընդհանրացումների ու մ ե կն ա բան ութ յունն եր ի միջև9։ Հեղինակը հայ բար-

բառագիտության պատմության, բարբառագրության էական կանոննեոի ւՏա֊ 

9 Տե՛ս նույն տեղում, էշ 18։ 

՚ 9 Լմմտ. «Հայ բարբառագիտությունդ, Երևան, 1953, էշ 34—35 և հ՛ա.։ 



Ա. Ս. Ղարհբւան 

սին համառոտ գաղափար տալուց հետո անցնում է բարբառների դա и ակար գ-

մ ան խնդրին: Նա հիմնավորում ու ընդլայնում է ձևաբանական դասակար-

գումը և կատարում տիպաբանական դասակարգում։ Վերարծարծում է ((ւո) 

ճյուղի հարցը և վերստին հաստատում նրա գոյությունը, նշում, որ այդ ճյոլ-

յլի բարբառների ցանկը համալրվում է իր կողմից հայտնաբերված ևւ երկու1 

՜քԼարագաղի և Ղզմայի բարբառներով: Ան դրա դառն ալով «կը)} ճյուղին՝ ն կա-

յռում է, որ նրա մեջ մտնող բոլոր բարբառները ձևաբանական հատկանիշ-

ներով միատեսակ լեն և այդ ճյուղից առանձնացնում է ((կա)) ճյուղը՝ Ամ ա — 

սիայիէ Զեյթոլնի, սեյլանի, Սվեդիայի, Մարաշի բարբառներով, «հա» ճյուղը՝ 

Քե սաբի և Արաբկիրի բարբառներով, Խոտորջոլրինն էլ դիտում գրաբարա-

տիպ։ Նա մատնացոււց է անում նաև միջճյուղային բարբառների գո(ութ յու-

նը։ Այդպիսի որակում է տալիս Հավարիկի ք((ս-ոլմ») և Р' բի լիս ի ի (((ում ֊կը)) ) 

բարբառն երին, ապա կատարում տիպաբանական դասակարգում, ռրը իր մեջ 

ընդգրկում է նախորդը։ Ըստ այդմ, ընդունում է երեք խումբ՝ դ ե ր ա ւ ս յ ա վ ա ՝ ՝ 

<г ում», «ս», «լ» ճյուղերով, Նքասնի1|սս[ո ՚ր՝ «կը», «հա», ((կսւ)) ճյուղերով և 

գրաբարաա իպ (հիշենք նաև, որ ան կա ի։ կերպով համանման դասակարգում 

Հ կատարել պրոֆ, է. Աղայանը)։ Ղրանից հետո առանձին հատվածով ներ-

կայացվում է հնչյունական դասակարգումը՝ որոշ վերանայումներով ըստ 

մ իՀւ չ այդ ն կսւ տի չառնված նյութերի, ինչս/ես նաև վերոհիշյալ նոր դասա-

կարգման։ 

Հեղինակին հետաքրքրել է նաև բարբառների ինքնուրույնության ճսւ֊ 

նաչման հարցը։ Այս կապակցությամբ էլ աՈաջարկել է ենթաբարբառ որակ-

վածներից մի քանիսը համարել ինքնուրույն բարբառներ՝ միաժամանակ 

դգոլշացնելով, որ փաստերի ուշադիր ուսումնասիրման և լավ ստուգման 

դեպքում մինչ այժմ ներկայացված որոշ բարբառներ էլ կարող են դիտվել 

1։նթաբւսրբա ռն եր և այլն։ 

Հաջորդ «I ա յեր են ի նորահայտ բարբառների մի նոր խումբ» (1958 թ.) 

•գրքում բնութագրվում ,ու ներկայացվում են Արամոյի։ Քաբուսիեի և Եղեսիսւ-

յ ի բարբառները։ 

Ա. Ղարիբյա/նի բարբառագիտական աշխատանքն ամբողջացավ մի ձեռ-

նարկումով, որը հեղինակին մ իջա ղգա յին ճանաչում բերեց։ Սա գիտական բա-

նավեճ սկսեց հայերենի և մասնավորապես հայ բարբառների բաղաձայնա-

կան համակարգի առաջացման շուրջը։ Այդ բանավեճը դուրս բերվեց հան-

րապետության սահմաններից և ծավալվեց «Вопросы ЯЗЫКОЗНаНИЯ» պար-

բերականի էջերում։ Ա. Ղարիբյանի հիմնադրոլյթն այն էր, թե հայերենի մի 

շարք բարբառների շնչեղ֊ձայնԼղ բաղաձայնները ուղղագծորեն գալիս են 

Հնդեվրոպական հիմք .է՚եզվից, որն ուներ քառաստիճան բաղաձայնական հա-

մակարգ, ուրեմն և նրա շնչեղ֊ձայնեղներն են շարունակվում հայերենի մեջ։ 

Ւհարկե, այսպիսով նա վերանայում էր բարբառների հնչյունական դասա-

կարգման որոշ դրույթն եր։ Բանավեճի ընթացքում եղան դեմ և թեր կարծիք-

ներ։ Թեև խնդիրը լիակատար լուծ՜ում չստացավ, բայց հայերենը շաՀեց նրա-

նով, որ այդպիսով որպես ՛ուսումնասիրության առարկա արծարծվեց մեր 

ժամանակի առաջատար լեզվաբանների կողմից։ 

Ա. Ղարիբյանը զբաղվել է նաև ընդհանուր և պատմահամեմատական լեզ֊ 

Վաբանության հարցեբով։ Օ՛րա արգասիքն են նրա մի շարք հոդվածները՝ 



24 Ա. Ա. Աբրահամյան 

аՆիկողայոս Մառը և նրա լեզվի նոր ուսմունքը»™, « И з СраВННТеЛЬНОЙ ф о -

нетики армянского и славянских языков»1 1 , «Индоевропейский консонан-
тизм В отражении армянских диалектов»1 2 , «Հաչոց լեզվի դերն ու տեղը• 

հնդեվրոպական լեզուների համակարգումս և այլն։ Իհարկե, նման դեպ՛՛-

քերում ևս նրան առավելապես հետաքրքրել են հայերենի հետ կապված հար— 

ցերը։ 

Մեծ են ու խիստ գնահատելի Ա. Ղարիբյանի ծառայությունները ժամա-

նակակից հայոց լեզէէի ուսուցման, նրա իրողությունների բացահայտման > 

վերհանման, հիմնավորման ու տարածման գործում։ Հայ դպրոցի կյանքում-' 

նշանակալի եր եույթ Էր նրա հ ե ղին ա կա ծՀ հայոց լեզվի քերականության դա-

սագրքի երևան գալը14, որը ընդգրկում Է հնչյունաբանությունը, ուղղագրոլ-

թյունր, բառագիտությունը (նախ՝ միայն բառակազմությունըյ և ձևաբան ու-

թէ ուսը։ Դասագիրքը բազմաթիվ վերահրատարակություններով դործածռւ— 

թքան մեջ մնաց ավելի քան 30 տարիչէ 

Նա հայոց լեզվի դասագրքեր Է գրել նաև ոչ հայկական դպրոցների աշա-

կերտների համար16։ Ուշագրավ Է «Краткий курс армянского я з ы к а » 
ինքնուսուցման ձեռն արկը} որն առաջին անգամ հրատարակվեց 1944 թ * > 

ապա ունեցավ մի քանի վեր ահ րա տ ա րա կու թ յունն ե ր։ 

Րաղմաթիվ դասագրքերի հեղինակը բնականաբար չէր կարող մեկուսի 

մնալ լեզվի դասավանդման մեթոդիկայի գիտ ա կան հիմունքների մշակումիցդ 

Եվ, իրոք, Ա* Ղարիբյանն իր գիտ ամ անկա վարժական գործունեության սկըղբ-

նական շրջանից մինչև վերջ եղավ ու մնաց նաև որպես գիտնական մսթո-

զիստ՛ խորհրդատու հայոց լեզվի \ուսուցիչների համար։ Դրեց տասնյակ հոդ-

վածներ, ինչպես և գրքեր, որտեղ լուս ա բան եց մ ե թո դա կան շատ հա ид եր։ 

Հեղինակի շուրջ երկու տասնամյակի մեթոդական աշխատանքի ամփո-

փումը և բարձրակետ ը եղավ «Հայոց լեզվի »յդասավանդման մ ե թո դի կա)) աշ-

խատությունը, որը հրատարակվեց 1954 թ*։ Գրքում բուն մեթոդական բա-

ժիններին ներ ածականի կարգով նախորդում են ընդհանուր հարցերի քննար-

կումներ։ Այստեղ հեղինակն օգտա գործում է լեզվի դասավանդման մ եթ ողի -

Կայիք Իբրև յուրահատուկ առարկայի բնույթիյ իրավունքների, սահմաններիդ 

նրա մանկավարժական ու լեզվաբանական հիմունքների հարցերը, ապա հա-

տուկ տեղ է տալիս ուսուցողական աշխ ատ ան քի պլանավորման հարցերին у 

10 «Խորհրդային գրականություն», 1939, № 2։ 

11 «Ученые записки» Ереванского русского пединститута им А. А. Ж д а н о в а , 1955, 
№ 5. 

12 ՀՍՍՌ ԳԱ «Տեղեկ ա գիր я (հաս. գիտ.), 1956, М 2։ 

13 նույն տեղում, 1960, № 7—5» 

14 Առաջին հր ատ.ճ «Հայոց լեզվի քերականություն, ձևաբանություն, դասագիրք մ իշնա-

կարգ դպրոցների համար, հինգերորդ դասարան», Երևան, 1934։ 

15 Վերջին հր ատ.՝ «Հայոց լեզու, դասագիրք 6—7-րդ դասարանների համարս, Երևանք 

1964։ 

16 «Հայոց լեզ՚Լի դասագիրք, քերականություն և ուղղագրություն. ՀՍՍՌ ոչ հայկական 

դպրոցների 5—7-րդ դասարանների համար», Երևան, 1950։ «Հայոց լեզվի քերականություն* 

դասագիրք ՀՍՍՌ ոչ հայկական դպրոցների 8 — &~ՐԳ ե 10-րդ դասարանների համար», Երևանք 

1950 և այլնւ 



Ա. Ս. Ղարէբ չան 

նկա՛տի առնելով ինչպես ծրագրով նախատեսված նյութերի քառորդային, 

նույնպես և դասերի պլանավորումը, բնորոշ կերպով սահմանում ու ներկա-

յացնում է լեզվի դասի տարբեր տիպերը, կանգ է սանում ուսուցման ընթաց-

քում ուսուցչի կեն դան ի խոսքի, զրույցի, "ձուԹՒ բանավ՛որ շարադրման, 

հարցման, զանազան վերլուծությունների, նյութի մատուցման այլևայլ կա֊' 

յւևոր եղանակների վրա։ Սրանցռվ նա հող է նախապատրաստում հայոց լեզ-

վի կառուցվածքային տարբեր կողմ երին վերաբերող բազմազան իրողություն-

ների ուսուցման մ եթռդիկայի համակարգի ներկայացման համար։ Ապա 

շեզվական որոշակի .ու հարուստ նյութով շարադրում է հայոց լեզվի հնչյունա-

բանության, и Լղղա գրության, բառակազմության, ձևաբանության ու շարա-

Հյուսոլթյան ուսուցման մեթողիկան ւ Ձևաբանության մեթոդիկայի բաժնում 

՛մ ե՛կ առ մեկ տրվում են խոսքի մասերի ու նրանց հատուկ քերականական կար-

՛գերի .-ուսուցման եղանակներն ու մ եթոդտկան հնարները, շարահյուսության 

•բաժնում ներառվում է տարբեր տիպի նախադասությունների ու նրանց կա-

՛ոուցվածքի ուսուցման մեթոդիկան։ Որպես կանոն, հեղինակը նախ բացա-

տրում է լեզվական իրողությունն իր էական կողմերով, ապա խոսում նրա 

•ուսուցման մասին, այսինքն այն մասին, թե սովորողներին ինչպե՛ս պիտի 

ւմատուցել դրանք, ինչ արդյունավետ ուղիներով պիտի հասցնել աշակերտների 

գիտակց՛ությանը և նրանց կողմից դրանց ճիշտ յուրացմանը։ րիրքն ամբող-

ջանում է մի շատ կարևոր բաժնով, որը հատկացված է խոսքի ուսուցման մե-

թոդիկային: 

Ա. Ղարիբյանն ուղիներ էր որոնում լեզվաբանական գիտությունը դըպ-

բ՚ոցում մայրենի լեզվի դասավանդման արդյունավետության բարձրացմանն 

ի սպաս դնելու և այդպիսով հայ մանկավարժության մեջ մանկավարժական 

լեղվաբ ան՛ութ յան ուղղագրություն սկզբնավորելու համար։ նրա այդպիսի 

մտորումների արդյունքը եղավ «Հայ մանկավարժական լեզվաբանություն» 

աշ խ ա տ ու թ յ ո լն ը, որի I գիրքը Լույս տեսավ 1969 թ.։ Այստեղ ավելի ցայտու-

նությամբ են համատեղված լեզվաբանի և մեթոդիստի ջանքերը; Մինչ այդ, 

իհարկե, լեզվի դասավանդման մ եթողիկան թե ընդհանրապես և թե հեղի-

նակի աշխատություններում կտրված չի եղել լեզվաբանական գիտությունից, 

սակայն այստեղ առավել չափով է ընդգծվում ղրանց միասնությունը. մեթո-

դական ամեն մի հնար խարսխվում է լեզվաբանական համապատասխան տե-

սության վրա, ուսուցումն առաջարկվում է լեզվաբանական տեսանկյունով, 

իհարկե, որքան որ հնարավոր է մատչելիացնելով։ Ան դրա դառնալով մանկա-

վարժական լեզվաբանության բնույթին ու նպատակներին հեղինակը նշում 

էյ որ լեզվաբանական տարբեր ուղղություններ ունեն տարբեր մեթոդներ և 

•ուսումնասիրության զանազսւնվող նպատակներ։ Նրա ձևաեերպմամբ՝ КՄան-

կավարժական լեզվաբանության մեթոդը նորմավորված լեզվի օրինաչափու-

թյունների կաղապարումները և դրանց համակարգումն է Ո ւ ս ո ւ ց մ ա ն ն պ ա -

տակների համար»^։ Ընղհանուր լեզվաբանական մի շարք հասկացություն-

ների անդրադառնալուց հետո հեղինակը շարադրում Է դպրոցական նորմա-

աիվ քերականության կառուցման սկզբունքները։ 

Ս>. Ղարիբչան, Հաչ մանկավարժական լեզվաբանություն, գիրք I , Երևան, 1969, 

կ 8։ 

Չի կարելի մոռանալ Ա. Ղարիբյանի ակտիվ աշխատանքը հայոց լեզվի 

դպրոցական դասընթացի ծրագրերի ստեղծման ուղղությամբ։ 

Արժեքավոր է նրա վաստակը բառարանագրության ասպարեզում։ Բա-

ռարանագրական նրա առաջին գործը ուղղագրական բառարանն էր, որը լույս 

տեսավ 1940 թ. ե շարունակ վերափոխվելով վերահրատարակվում է մինչև 

վերջին տարիներս (վերջին հրատարակությունները՝ հեղինակակցությամբ)։ 

Մասնակցել է « Ռուս-հա յերեն ռազմական համառոտ բառարանըV կազմ ելու, 

աշխատանքներին (1941 թ.)։ Ե. Տ եր-Մին ա и յան ի և Մ. Գևորգյանի հետ կազ-

մել է «Ռուս ֊հայերեն բառարանը» (1945 թ-), որը «պարունակում է բանավոր 

խոսքի և գրականության մեջ ամենից հաճախ գործածվող 28000 բառ»։ Դրան 

հաջորդել է «Հա յ-ռուս եր են բառարանը» (1947 թ-)՝ նույն ծավալով (դարձյալ 

վերջիններիս հեղինակակցությամբ), որն ընդարձակվել ու վերահրատարակ-

վել է 1960 թ.։ Հ. Աճաոյանի անվան լեզվի ինստիտուտում Ա. Ղարիբյանը 

նախաձեռնեց ռուս-հայերեն մեծ բառարանի և ժամանակակից հայերենի բա-

ցատրական բառարանի ստեղծման աշխատանքները, որոնք հետագայում 

ս^սակԱեցին հաջողությամբ։ Նրա բառարանագրական աշխատանքի գագաթը 

եղավ ընդարձակ մ ի ահ ա տ որ յա «Ռուս-հա յերեն բառարան ը», որը հրատա-

րակվեց 1968 թ.։ Դա ընդգրկում է 85000 բառահոդված և շուրջ 100000 բառ. 

ու դարձվածք, արտացոլում է ռուսերենի հետ առնչվող հայ բառարանագրու-

թյան էական նվաճումները։ Բառարանը \որոշ լբացումներով վերս/հրատա-

րակվել է, արժանացել ՀՍՍՀ պետական մրցանակի։ Երախտավոր բառարա-

նագիրն իր կյանքի վերջին տարիներին սկսել էր հայ-ռուսերեն ընդարձակ 

բառարսւնի կազմումը, որը, ցավոք, չկարողացավ ավարտի հասցնել։ 

Ակադ. Ա. Ղարիբյանի գիտական նշան ա կա լից նախաձեռնումներից էր 

հայ հին մ տ տ են ա գրոլթ յան համաբարբառի ստեղծման գործը։ ՀՍՍՀ գիտու-

թյունների ակադեմիայի համակարգում կազմակերպվեց հայկական համա-

բարբառի բաժին՝ նրա գիտական ղեկավարությամբ։ Մեկոլկես տասնամյակի-

ընթացքում ստեղծվեց հարուստ քարտարան։ Հատուկ մշակված մեթոդոմ 

քարտագրվեցին շուրջ 50 բնագրեր։ Դրանց կեսի համար կազմ վեցին համա-

բարբառներ, որոնք արժանացան մասնագետների ուշադրությանը, քանի որ 

մեծ չափով օժ անդակում են տարբեր ուղղություններով տարվող գիտահե-

տազոտական աշխատանքների ծավալմանը։ Համաբարբառները վեր են հա-

նում մեր մատենագրության լեզվական ու բովանդակած համաս/ատէսսխան 

նյութերի հարստությունները և դրանով իսկ ունեն գի տ ական֊ տ ե ղե կա տ մական 

հսկայական նշանակություն։ Սկսված այդ մեծարժեք աշխատանքը այժմ շա-

րունակվում է։ 

Նշանավոր գիտնականի բուռն ու արգասավոր գործունեությունը աննր-

կատ չի մնացել։ Ա. Ղարիբյանը 1947 թ. ընտրվել է ՀՍՍՀ ԳԱ թղթակից ան-

դամ, իսկ 1960 թ. իսկական անդամ՛. 1954 թ. արժանացել է հանրապետու-

թյան գիտության վաստակսւվոր գործչի պատվավոր կոչման։ 1.969 թ.. պար-

գևատրվել է Աշխատ ան բա յին կարմիր գրոշի շքանշանով։ 

В статье характеризуется научно-ледагогическая деятельность вид-
ного- языковеда акад. АН АрмССР А. С. Гарибя-на, начиная с тридцатых 
годов до конца жизни ученого (до 1977 г.). Широко известны труды 
А. С. Гарибяна по истории армянского языка, армянской диалектологии 
и лексикографии, по методике преподавания родного языка и др. Автор 
создал ряд ценных учебников и учебных пособий для средних школ и 
вузов. 

В своих ооновных трудах А. С. Гарлбян выдвинул (многочисленные 
вопросы, имеющие важное значение для арменистики. Особенно велик 
•его вклад в описание ряда новооткрытых армянских диалектов, установ-
ление 'Новых ветвей (оси», «[(ш», ), пересмотр и расширение морфо-
логической классификации диалектов, а также © создание типологичес-
кой и фонетической классификаций. Ученый деятельно занимался орга-
низацией работ по составлению конкорданса древнеар-мянской литера-
туры. 


